
知魚之樂
莊子
（節錄《莊子．秋水》）

莊子與惠子遊於濠梁之上。莊子曰︰「鯈魚出游從容，是魚樂也。」
惠子曰︰「子非魚，安知魚之樂？」
莊子曰︰「子非我，安知我不知魚之樂？」
惠子曰︰「我非子，固不知子矣；子固非魚也，子之不知魚之樂，全矣。」
莊子曰︰「請循其本。子曰『女安知魚樂』云者，既已知吾知之而問我。我知之濠上也。」

註：以上僅就坊間所見資料，提供一個參考版本；教師亦可參考、使用其他版本。

